ЎЗБЕКИСТОН   РЕСПУБЛИКАСИ   НОМИДАН
Ҳ  У  К  М

2021 йил январь ойининг 25 кунида, жиноят ишлари бўйича Каттақўрғон шаҳар судининг очиқ сайёр суд мажлиси Каттақўрғон шаҳар Ғарб Мачит маҳалласи биносида бўлиб,

Раислик қилувчи: А.Абдураззаков;

Судья ёрдамчиси И.Маматовнинг котиблигида,
томонлардан Каттақўрғон шаҳар прокурорининг ёрдамчиси Ғ.Садинов ҳамда ҳимоячи Абдул Саиданинг иштирокида,

Ўзбекистон Республикаси ЖК 169-моддаси 2-қисмининг «в,г» бандлари билан судланувчи Инатуллаев Кахрамон Нематовичга нисбатан юритилган  1-1403-2101/11-сонли жиноят ишини кўрди.
Судланувчи Инатуллаев Кахрамон Нематович, 1982 йил 8 апрелда Самарқанд вилоятининг Каттақўрғон шаҳрида туғилган, миллати ўзбек, Ўзбекистон Республикасининг фуқароси, соғлом, муқаддам судланмаган, маълумоти ўрта-махсус, ишсиз, бўйдоқ, Самарқанд вилоят, Каттақўрғон шаҳар, Зарифобод маҳалласи, Меҳнатобод кўчаси, 23-уйда яшайди, эҳтиёт чораси сифатида «муносиб хулқ атворда бўлиш ҳақида тилхат» қўлланилган, айблов хулосаси нусхасини 2021 йил 12 январь куни олган. 

Суд, судланувчининг кўрсатувини тинглаб, жиноят иши ҳужжатларини атрофлича таҳлил қилиб, жабрланувчи ва гувоҳларнинг кўрсатувларига ҳуқуқий баҳо бериб, тарафларнинг музокараси, судланувчининг музокара сўзи ҳамда охирги сўзини тинглаб, қуйидагиларни,

А  Н  И  Қ  Л  А  Д  И:

Судланувчи Инатуллаев Кахрамон Нематович, ўзганинг мулкини яширин равишда талон-торож қилиш мақсадида, марҳум Дияров Олимжон Анварович билан бир гуруҳ бўлиб, 2017 йил 29 май кунидан 30 май кунига ўтар кечаси спиртли ичимлик истеъмол қилиб, мастлик ҳолатида, Каттақўрғон шаҳар, Ғарб Мачит маҳалласи, (А.Юлдошев) Олмос кўчаси, 1-уйга уй қурилиши битмаган девор ёнидан ҳовлига ғайриқонуний равишда кириб, томорқада мевали дарахт ёнидаги темир қозиққа боғлиқ ҳолатда турган жабрланувчи Илмурадов Икромга тегишли, баҳоси 2.200.000 сўм бўлган қора оқ (ола) рангдаги молни арқонидан ечиб, атрофдагиларга билдирмасдан молни ҳовлини қурилиши битмаган девор ёнидан олиб чиқиб кетиб, молни уйига олиб келиб, оила аъзолари ва танишларига молни сотиб олганлиги ҳақида айтиб, уларни алдаб, 2017 йил август ойига қадар уйида боқиб келиб, сўнг уни таниши Исанов Суюн Шукуруллоевичга молни ўзиники эканлигини айтиб, уни 2.000.000 сўмга сотиб юбориб, пулларни ўзининг эҳтиёжларига ишлатиб юборган.

Судланувчи Инатуллаев Кахрамон Нематович ўзининг жиноий хатти-ҳаракатлари билан Ўзбекистон Республикаси ЖК 169-моддаси 2-қисмининг «в,г» бандларида кўрсатилган жиноятни қасддан содир қилган.
Суд мажлисида сўроқ қилинган судланувчи Инатуллаев Кахрамон Нематович, айбловга тўлиқ иқрорлик билдириб, 2017 йил 29 май куни таниши О.Дияров билан биргаликда Каттақўрғон шаҳрининг автовакзал ёнидаги ошхонага бориб, бирга овқатланиб, спиртли ичимлик истеъмол қилишганлиги, овқатланиб бўлишганидан сўнг Каттақўрғон шаҳар, Ғарб Мачит маҳалласи, А.Юлдошев ҳозирги Олмос номли кўчадан ўтиб кетишаётганида қурилиш кетаётган, девор ёнида кичик бир дарча бўлиб, ушбу дарча очиқ ҳолатда бўлганлиги, таниши О.Дияров унга ушбу очиқ уйда мол борлигини кўриб, молни олиб кетишлари ҳақида айтганлиги, спиртли ичимлик истеъмол қилганлиги боис, ўғирлик қилишга рози бўлганлиги, сўнг дарчадан ҳовлига ғайриқонуний равишда кириб, томорқадаги мевали дарахт тагида бўлган қозиққа боғланган ҳолатда турган молни О.Дияров арқонидан ечиб олиб ташқарига олиб чиққанлиги, у молни ташқарига ҳайдаб чиқишганлиги, уни шу вақтда велосипеди бўлиб, бир қўлида молни, иккинчи қўли билан велосипедни бошқариб уйга кетганлиги, таниши О.Дияров эса уйига кетганлиги, уйга келиб молни оғилхонага боғлаб қўйганилги, молни онаси Инатиллаева Санобар, синглиси Инатуллаева Наргиза ва укаси Инатуллаев Инатуллога таниш ўртоғидан сотиб олганини айтганлиги, шундан сўнг, молни 2017 йил август ойига қадар боққанлиги, мол бўғоз бўлганлиги сабабли бузоқча туғганлиги, сигир туққанидан кейин сўнг, унга яхши қарай олмаганлиги сабабли касал бўлганлиги, онаси С.Инатиллаева сигирни касал бўлганлигини кўриб таниши Инобат опага айтиб, уни бирор бир киши олмоқчи бўлса сотишларини айтганлиги, Инобат опа келиб молни кўриб, агарда сотса жияни Суюн олишини айтганлиги, шундан сўнг, Суюн ака келиб сигирни касаллигини кўриб, уни ўзи даволаб олишини айтиб, сигирни 3.000.000 сўмга сотиб олганлиги, Суюн ака билан сигир пулини бўлиб беришга келишганлиги, орадан бироз вақт ўтиб Суюн ака сигир касаллигини айтиб, пулидан тушишини айтганлиги, сигирни пулини 2.000.000 сўмга беришга келишганлиги, Суюн молни пулини бўлиб-бўлиб берганлиги, орадан анча вақт ўтганлиги сабабли, қилган ишидан қўрққанидан, содир қилган ўғирлиги  ҳақида ИИБ ходимларига хабар бермаганлиги, молни сотганидан кейин уни пулидан таниши О.Дияровга 300.000 сўм берганлиги, О.Дияров касаллик сабабли оламдан ўтганлиги, ҳозирда жабрланувчи И.Илмуродовга 500.000 сўм берганлиги, жабрланувчи И.Илмуродовга 1.700.000 сўм пулларини 2 ой ичида ишлаб тўлаб беришлиги, қилган ишидан чин кўнгилдан пушаймонлигини, қонуний енгиллик беришни, кечирим сўраб кўрсатув берди.
Судланувчи К.Инатуллаевнинг айби, ўзининг суд мажлисида айбига тўлиқ иқрорлик билдириб берган кўрсатувидан ташқари, жабрланувчи ва гувоҳларнинг кўрсатувлари ва бошқа далиллар билан ҳам тўлиқ ўз тасдиғини топди. Жумладан,

-жабрланувчи Илмурадов Икромнинг, 2017 йил 28 май куни Каттақўрғон шаҳар “Дехқон” МЧЖга қарашли мол бозоридан оқ қора рангли бир бош бўғоз сигирни 2.200.000 сўмга сотиб олганлиги, молни уйига олиб келиб, ҳовлидаги мевали дарахт ёнидаги қозиққа боғлаб қўйганлиги, сигир уйида бир кун турганлиги, эртаси куни яъни 2021 йил 29 май кунидан 30 май кунига ўтар кечаси ҳовлисини чеккасидаги қурилиши битмаган дарвозадан номаълум шахслар кириб сигиримни ўғирлаб кетишганилги, бу ҳақида ИИБга хабар берганлиги, бу бўйича жиноий иш қўзғатилиб тергов ҳаракатлари олиб борилиб, лекин уни бир бош сигири топилмаганлиги, 2020 йил 23 декабрь куни унга ИИБ ходимлари қўнғироқ қилиб, ИИБ биносига келишини айтишганлиги, у ИИБга келганида ИИБ ходимлари унга кейинчалик таниган К.Инатуллаев кўрсатишиб, бир бош қорамолимни ўғирлаб кетган шу йигит эканлигини, у ўз айбига иқрор бўлиб ИИБга келганлигини айтишганлиги, шунда у К.Инатуллаев билан гаплашганида, К.Инатуллаев қилган иши учун ундан кечирим сўраганлиги, сигирини боқиб боласи туғилганидан кейин иккаласини 2017 йил август ойида таниши Исанов Суюн исмли шахсга сотиб юборганлигини айтганлиги, унга етказилган зарардан 500.000 сўм қопланганлиги, К.Инатуллаевдан 1.700.000 сўм зарарни ундириб беришни сўраши ҳақидаги;

-гувоҳ Таллибаев Юсуф Ташмаматовичнинг, Каттақўрғон шаҳар ИИБ ЖҚБ тезкор вакили лавозимида ишлаб келишлиги, 2017 йил 2 июнь куни Илмуродов Икром Каттақўрғон шаҳар ИИБга ариза билан мурожаат қилиб, аризасида 2017 йил 29 май кунидан 30 май кунига ўтар кечаси номаълум шахс яшаш уйи (эски А.Юлдошев) Олмос кўчаси 1-уйга қурилиш битмаган деворидан ғайриқонуний равишда кириб, ҳовлисида мевали дарахт тагида қозиққа боғлиқ ҳолатда турган бир бош баҳоси 2.200.000 сўмлик қора молини яширин равишда талон-торож қилиб, воқеа жойидан яширинганлигини маълум қилганлиги, мазкур ҳолат юзасидан жиноят иши қўзғатилган бўлиб жиноят содир қилган шахсни топиш юзасидан тезкор қидирув ишлари олиб борилганлиги, олиб борилган тезкор суриштирув ҳаракатлари давомида мазкур жиноятни спиртли ичимликка ружу қўйган Инатуллаев Кахрамон содир қилганлиги ҳақида маълумотлар мавжуд бўлганлиги, мазкур маълумотларни аниқлаштириш юзасидан суриштирув ҳаракатлари олиб борилганда 2017 йил 29 май кунидан 30 май кунига ўтар кечаси таниши спиртли ичимликка ружу қўйган марҳум О.Дияров билан спиртли ичимлик истеъмол қилиб, мастлик ҳолатида, Олмос кўчаси 1-уйни ёнида ўтиб кетаётиб девори битмаган жойдан ҳовлига ғайриқонуний равишда кириб, ҳовлидаги мевали дарахт ёнидаги қозиққа боғлиқ ҳолатда турган, бир бош қора молни арқонидан ечиб олиб молни олиб чиқиб кетиб, К.Инатуллаев молни уйига олиб келганлиги, сигир бўғоз бўлганлиги сабабли туғганлиги, К.Инатуллаев молни 2017 йил август ойига қадар боқиб, мол касал бўлганидан кейин таниши Исанов Суюнга 3.000.000 сўмга сотиб юборганлиги аниқланганлиги, С.Исанов сигирни тузатиб боласини 1.600.000 сўмга бозорга унга нотаниш бўлган шахсга сотганлиги, сигирни ўзини 2018 йил август ойида таниши О.Маматовга 5.200.000 сўмга сотиб юборганлиги, О.Маматов қассобга молни сотиб юборганлигини аниқланганлиги, шундан кейин, К.Инатуллаевни топиб ундан И.Илмуродовни молни нима қилганлиги сўраганида, у ҳақиқатдан ҳам, 2017 йил 30 май куни кечки пайт молни таниши О.Дияров билан ўғирлаб чиққанлигини, уни маълум бир муддат боқиб С.Исановга сотиб юборганлигини маълум қилганилги, сўнг С.Исановдан таниши К.Инатуллаевдан 2017 йил август ойида мол сотиб олган олмаганлигини сўраганида К.Инатуллаевдан ҳам мол сотиб олганлигини билдирганлиги, тўпланган ҳужжатлар тегишли тартибда расмийлаштириб олиниб тергов органига тақдим қилинганлиги ҳақидаги;
-гувоҳ Исанов Суюн Шукуруллаевичнинг, ҳақиқатдан ҳам, К.Инатуллаевдан 2017 йил август ойида 1 бош молни 3.000.000 сўмга сотиб олганлиги, 2017 йил тахминан август ойларида Каттақўрғон шаҳар, Зарифобод маҳалласида яшаган марҳум холаси Холова Инобатни уйига меҳмонга борганида холаси унга шу маҳаллада яшовчи Санобар исмли танишини ўғли К.Инатуллаев бир бош қорамоли борлигини, шуни сотиш ниятида эканлигини айтганлиги, у шу вақтларда мол олмоқчи бўлиб юрганлиги, молни сотмоқчи эканлигини эшитиб Каттақўрғон шаҳар, Зарифобод маҳалласи, Меҳнатобод кўчаси, 23-уйда яшовчи Санобар опани уйига борганлиги, Санобар опани ўғли К.Инатуллаев билан гаплашиб уни молини кўрганлиги, К.Инатуллаев молни касал эканлигини айтганлиги, молни ўзи ҳам ётганлиги сабабли Меҳриддин тоғаси ва аммасини ўғли Хайдар акасига молни кўриб касаллигини, узилиб қолиши мумкинлигини айганида улар унга молни олмаслигини маслаҳат беришганлиги, унга мол ёққанлиги сабабли таваккал қилиб сигирни боласи билан 3.000.000 сўмга савдолашиб сотиб олганлиги, К.Инатуллаевдан мол кимники эканлигини сўраганида у мол ўзиники эканлигини, тоғасидан сотиб олганлигини айтганлиги, у молни мол доктирларига кўрсатиб даволатганлиги, анча вақт қараганидан сўнг мол тузалиб яхши бўлиб кетганилги, К.Инатуллаевга молни пулларини тўлиқ берганлиги, К.Инатуллаевдан олган моли яхши бўлиб кетганидан кейин боласини бозорга олиб чиқиб 1.600.000 сўмга сотганлиги, сигирини ўзини 2018 йил август ойида Каттақўрғон туманида яшовчи Озод исмли танишига 5.200.000 сўмга сотиб юборганлиги ҳақидаги;
-гувоҳ Маматов Озод Файзуллаевичнинг, 2006 йилдан буён Каттақўрғон туманида ветеринария врачи бўлиб ишлаб келишлиги, ҳақиқатдан ҳам С.Исановдан 2018 йил август ойида бир сигирини 5.200.000 сўмга сотиб олганлиги, сўнг молни уйига олиб кетганилги, молни боқиб сотиб фойда қилиш мақсадида олганлиги, орадан тахминан бир ҳафта вақт ўтганидан сўнг, ушбу молни унга нотаниш бўлган қассобга 5.700.000 сотганлиги, ундан олган қассоб ҳам молни сўйиб сотганлиги, унда олган қассоб молни 156 кг чиққанлгини айтганлиги ҳақидаги;

-гувоҳ Инатуллаева Санобар Хикматовнанинг, судланувчи Инатуллаев Кахрамон Нематовичнинг кўрсатувига ўхшаш берган кўргазмаси билан;
Бундан ташқари, жиноят ишининг 2-варағидаги жабрланувчи И.Илмуродовнинг аризаси; ишнинг 3-8-варақларидаги воқев жойини кўздан кечириш баённомаси, чизмаси ва фотосуратлар; ишнинг 116-123-варақларидаги кўрсатувларни ҳодиса содир бўлган жойда текшириш баённомаси ва фотосуратлар; ишнинг 148-варағидаги жабрланувчи И.Илмуродовни 500.000 сўм пулларни олганлиги ҳақидаги тилхати; тушунтиришлар ҳамда иш бўйича тўпланган бошқа объектив далиллар йиғиндиси билан тўлиқ ўз тасдиғини топди.
Судланувчи Инатуллаев Кахрамон Нематовичнинг, бир гуруҳ шахслар томонидан олдиндан тил бириктириб, уй-жойга ғайриқонуний равишда кириб, И.Илмурадовнинг 2.200.000 сўмлик молини яширин равишда талон-торож қилганликдаги айби суд мажлисида тўлиқ ўз тасдиғини топган бўлиб, К.Инатуллаевнинг жиноий ҳаракатлари дастлабки тергов органи томонидан ЖК 169-моддаси 2-қисмининг «в,г» бандлари билан тўғри квалификация қилинган.

Суд, судланувчи К.Инатуллаевга жазо тайилаш ва айблаш масаласини муҳокама қилган ҳолда қуйидаги мазмундаги тўхтамга келди. Жумладан,
Суд, судланувчи К.Инатуллаевга жазо тайинлашда жазони енгиллаштирувчи томонларидан айбига иқрор бўлиб, содир этган қилмишидан чин кўнгилдан пушаймонлигини, ёшини, оилавий аҳволини, муқаддам судланмаганлигини, шунингдек, жазони оғирлаштирувчи томонларидан ғаразли ниятларда қасддан оғир жиноят содир этганлигини инобатга олди.

Жазо маҳкумни ахлоқан тузатиш, унинг жиноий фаолиятини давом эттиришга тўсқинлик қилиш ҳамда маҳкум, шунингдек бошқа шахсларни янги жиноят содир этишини олдини олиш мақсадида қўлланилиши назарда тутилган бўлиб, бу ҳолатда судланувчи К.Инатуллаев қасддан унча оғир бўлмаган жиноят содир этган бўлиб, ушбу иқтисодиёт соҳасидаги жиноятлар туркумига кириб, жамият учун ижтимоий хавфлилик даражаси юқори эканлигига алоҳида баҳо берган ҳолда, жазони енгиллаштирувчи томонларини у томонидан содир этилган жиноятнинг ижтимоий хавфлилик даражасини жиддий камайтирувчи ҳолат сифатида баҳолаб, судланувчи К.Инатуллаевни жамиятдан ажратмаган ҳолда қайта тарбиялаш мумкинлиги тўғрисида қатъий хулосага келиб, унга ЖК 169-моддасининг 2-қисми билан санкциясида назарда тутилган озодликни чеклаш жазо чораси тайинлашни, судланувчига муайян мажбуриятларни юклашни, ҳудди шунингдек уни ўрнатилган тақиқлар (чекловлар) ни бузган тақдирда, қўлланилган жазо бошқа оғирроқ турдаги жазога алмаштирилиши мумкинлиги ҳақида огоҳлантиришни, ҳукм қонуний кучга киргач эҳтиёт чораси талабини бузмаганлиги сабабли, унга қўлланилган «муносиб хулқ атворда бўлиш ҳақида тилхат» эҳтиёт чорасини бекор қилишни, судланувчи Инатуллаев Кахрамон Нематович томонидан жабрланувчи Илмурадов Икромга етказилган 1.700.000 сўм моддий зарарни ундиришни белгилашни, жиноят иши бўйича ашёвий далил мавжуд бўлмаганлиги сабабли муҳокамадан чиқаришни лозим топди.
Баён этилганга кўра суд, Ўзбекистон Республикаси ЖПК 454-457, 460, 462-463-473, 475-476-моддаларини қўллаб, ҳукм қилади.

Ҳ У К М :

Судланувчи Инатуллаев Кахрамон Нематович, Ўзбекистон Республикаси ЖК 169-моддаси 2-қисмининг «в,г» бандлари билан айбли деб топилсин ва унга шу модда билан 3 (уч) йил муддатга озодликни чеклаш жазоси тайинлансин.
Судланувчи Инатуллаев Кахрамон Нематович, яшаш жойидан тунги соат 22:00дан эрталаб соат 08:00гача чиқиши чеклансин.

Инатуллаев Кахрамон Нематовичга қуйидаги;

-Каттақўрғон шаҳар ИИБ нинг рухсатисиз яшаш жойини ўзгартирмаслик;

-Самарқанд вилояти ҳудудидан ташқарига чиқмаслик;

-оммавий тадбирларда иштирок этмаслик;

-озодликни чеклаш давомида муайян жойларида, яъни (кафе, бар ресторанларда) бормасликдан иборат қўшимча чеклашлар юклатилсин.

Инатуллаев Кахрамон Нематовичга 2 ой муддат ичида жабрланувчи Илмурадов Икромга 1.700.000 (бир миллион етти юз минг) сўм етказилган зарарни қоплаш мажбурияти юклатилсин.

Инатуллаев Кахрамон Нематович устидан назорат қилиш вазифаси Каттақўрғон шаҳар ИИБ пробация хизмати зиммасига юклатилсин.

Судланувчи Инатуллаев Кахрамон Нематовичга ЖКнинг 48-1-моддаси 6-қисми талаби, яъни жазони ўташдан бўйин товлаган ҳамда юклатилган мажбуриятларини бажармаган тақдирда, озодликни чеклаш жазосининг ўталмай қолган муддати бошқа жазо билан алмаштирилиши мумкинлиги тушунтирилсин.

Жазо муддати ҳукм ижрога қабул қилинган кундан бошлаб ҳисоблансин.
Ҳукм қонуний кучга киргач, Инатуллаев Кахрамон Нематовичга қўлланилган «муносиб хулқ атворда бўлиш ҳақида тилхат» эҳтиёт чораси бекор қилинсин.
Судланувчи Инатуллаев Кахрамон Нематовичдан жабрланувчи Илмурадов Икромга етказилган 1.700.000 (бир миллион етти юз минг) сўм моддий зарар ундирилсин.

Жиноят иши бўйича ашёвий далил йўқлиги сабабли муҳокамадан чиқарилсин.
Ҳукмдан норози томонлар, шу жумладан судланувчи ва жабрланувчи ҳукмнинг нусхасини олган вақтдан бошлаб, йигирма сутка муддат ичида шу суд орқали Самарқанд вилоят судининг жиноят ишлари бўйича апелляция судлов ҳайъатига апелляция тартибида шикоят қилишга, прокурор эса протест келтиришга ҳақли.
Раислик қилувчи:




                 А.Абдураззаков

